Tuan Yang Di Pertua,

Untuk makluman Ahli Yang Berhormat, Kementerian Pembangunan Wanita, Keluarga dan Masyarakat sentiasa peka terhadap masalah-masalah sosial yang kompleks kesan daripada proses urbanisasi dan modenisasi.  Kementerian sentiasa merancang dan melaksanakan program serta aktiviti ke arah peningkatan kesejahteraan rakyat dalam mengharungi arus perdana pembangunan.

Selaras dengan itu, sukacita dimaklumkan bahawa Dasar Sosial Negara (DSN) yang telah diluluskan oleh Kerajaan pada tahun 2003 merupakan panduan bagi pengurusan pembangunan sosial ke arah pembentukan masyarakat yang mantap dan seimbang, selari dengan kemajuan ekonomi negara.  Dasar ini memberi fokus kepada pelaksanaan program-program pembangunan sosial secara holistik dan komprehensif.

Bagi merealisasikan pelaksanaan DSN, satu Pelan Tindakan telah dirangka secara bersepadu antara agensi-agensi Kerajaan, pertubuhan-pertubuhan sukarela (NGO) dan sektor swasta.  Pelan Tindakan ini telah diluluskan oleh Majlis Sosial Negara (MSN) pada tahun 2004 sebagai panduan pelaksanaan di semua peringkat termasuk peringkat kebangsaan, negeri, daerah dan komuniti.

Di samping itu, jentera pelaksanaan DSN di semua peringkat khususnya di peringkat negeri dan daerah telah diminta memasukkan isu-isu sosial sebagai agenda tetap dalam Mesyuarat Majlis dan Jawatankuasa Tindakan Negeri dan Daerah.  Bagi mempertingkatkan komitmen Kerajaan dalam menangani masalah-masalah sosial, semua agensi kerajaan yang bertanggungjawab dalam program atau projek pembangunan sosial juga telah disarankan supaya mengemukakan permohonan mereka dalam Rancangan Malaysia Ke – 9.  Tindakan secara bersepadu begini dianggap sebagai satu pendekatan yang komprehensif dalam menangani isu-isu sosial, kesan dari perubahan  persekitaran yang terus berlaku.

Meskipun begitu, memang tidak dinafikan bahawa hingga kini masih terdapat golongan yang terpinggir dari arus pembangunan seperti golongan miskin, ibu tunggal, orang papa dan sebagainya.  Justeru itu, Kementerian ini sering memberi tumpuan kepada golongan tersebut yang sememangnya menjadi kumpulan sasar Kementerian selama ini.  

Agensi-agensi di bawah Kementerian iaitu Jabatan Kebajikan Masyarakat Malaysia (JKMM), Jabatan Pembangunan Wanita (JPW) dan Lembaga Penduduk dan Pembangunan Keluarga Negara (LPPKN) mempunyai pelbagai program bagi membantu golongan tersebut supaya dapat diintegrasikan ke dalam masyarakat umum.  

JKMM pada tahun 2004 umpamanya, telah menerima peruntukan sebanyak RM139,811,393.00 bagi menguruskan skim-skim bantuan untuk pelbagai kumpulan sasar termasuk warganegara yang terpinggir.  Manakala peruntukan kewangan bagi tahun 2005 pula ialah sebanyak RM129 juta untuk faedah golongan miskin yang memerlukan.  JPW pula menyediakan profail ibu tunggal seluruh negara untuk pelaksanaan program yang lebih komprehensif. Hingga kini, seramai 30,215 ibu tunggal berdaftar telah menikmati faedah daripada pelbagai program, latihan dan skim bantuan yang disediakan oleh Kementerian dengan kerjasama pelbagai agensi Kerajaan yang lain dan badan-badan bukan Kerajaan. Manakala LPPKN turut mengaturkan pelbagai kursus bagi memantapkan institusi kekeluargaan. Pada 2004 hingga Mei 2005, LPPKN telah menganjurkan kursus-kursus pembangunan kekeluargaan bagi faedah seramai 514 keluarga. Usaha-usaha pemantapan keluarga ini secara tidak langsung telah memperkukuhkan lagi institusi keluarga sebagai sistem kawalan dan sokongan sosial yang unggul.

Jawapan Disediakan Oleh:-

:

:
Unit Pelaksanaan PINTAS

:

:

Jawapan Diluluskan Oleh Kementerian:-


1)
Nama
:
En. Abas bin Abdul Rahman


2)
Jawatan
:
Timbalan Ketua Setiausaha I

MAKLUMAT TAMBAHAN

1.
Bantuan kewangan bulanan oleh JKMM kepada golongan miskin bagi tahun 2003 seperti berikut:-

	Bil.
	Kumpulan Sasar
	Jenis Bantuan
	Jumlah Kes
	Jumlah Bantuan (RM)

	1.
	Kanak-kanak
	Bantuan Kanak-kanak
	14,234
	38,770,709.00

	2.
	Warga Tua
	Bantuan Orang Tua
	12,935
	19,716,358.00

	3.
	Orang Kurang Upaya (OKU)
	Bantuan OKU
	8,000
	13,026,438.00

	Jumlah
	35,169
	71,513,505.00


2.
Jumlah peruntukan yang diluluskan untuk Ibu Tunggal oleh JPW bagi tahun 2001 hingga Ogos 2004 adalah seperti berikut:-

	Tahun
	Bilangan NGO
	Jumlah Kumpulan Sasar (Ibu Tunggal)
	Jumlah Peruntukan (RM)

	2001
	17
	5,209
	581,992.00

	2002
	35
	28,517
	2,372,610.00

	2003
	6
	1,620
	228,457.00

	2004

 (Januari – Ogos)
	3
	360
	198,060.00

	Jumlah
	61
	35,706
	3,381,119.00


3.
Jenis bantuan yang disediakan oleh JPW kepada Ibu Tunggal ialah melalui Program Peningkatan Kemahiran Ibu Tunggal dan Khidmat Kaunseling.  Terdapat pelbagai program yang dirancang dan dilaksanakan merangkumi Kursus Bimbingan dan Kaunseling Ibu Tunggal, Program Pengupayaan Ibu Tunggal, Seminar Kefahaman Perundangan Keluarga Islam, Program Ibu Tunggal Waja, Program Kelompok Sokongan Ibu Tunggal, Program Literasi Undang-undang Sivil dan Syariah, Program Celik IT serta Kursus Jahitan.

4.
Kursus-kursus pembangunan keluarga yang telah dianjurkan oleh LPPKN pada 2004 sehingga Mei 2005 adalah seperti berikut:-

	Bil
	Tarikh
	Tajuk Kursus
	Bilangan Peserta

	1.
	24.04.2004
	Memupuk Potensi Anak
	100

	2.
	29.05.2004
	Keibubapaan Efektif
	35

	3.
	26.06.2004
	Peranan dan Tanggungjawab Ibu Bapa kepada Remaja
	38

	4.
	31.07.2004
	Persediaan Untuk Berumahtangga 
	82

	5.
	28.08.2004
	Fahami Perkembangan dan Perubahan Diri Remaja
	58

	6.
	26.03.2005
	Amalan Nilai-nilai Murni Asas Kebahagiaan Keluarga
	48

	7.
	09.04.2005
	Potensi Anak Kecil
	48

	8.
	14.05.2005
	Gelora Anak Remaja – Peranan Ibu Bapa
	105

	
	
	Jumlah
	514


